
Opis posla i zadataka za izradu treninga za uključenje žena s invaliditetom u organizacije osoba s 

invaliditetom (OOSI) 

 

“Izrazi koji su radi preglednosti dati u jednom gramatičkom rodu u ovom dokumentu se bez diskriminacije 

odnose i na muškarce i na žene.“ 

 

Pozicija:  Konsultant za izradu kurikuluma treninga i održavanje treninga za osnaživanje žena s 

invaliditetom  u projektu ”Ovdje sam - vidljiva i ponosna!” (14104)  

 

Period:  Posao na određeno vrijeme  

 

Tip ugovora:   Ugovor o  djelu 

 

Supervizor:   Regionalna koordinatorica MyRight za Evropu, projekt koordinatorica MyRight BiH  

 

 

Ukratko o organizaciji MyRight – Empowers people with disabilities  

 

MyRight – Empowers people with disabilities je švedska je nevladina organizacija koja okuplja organizacije 

osoba s invaliditetom s ciljem sprovođenja programa podrške organizacijama osoba s invaliditetom širom 

svijeta. Trenutno MyRight implementira međunarodne programe podrške u Boliviji, Bosni i Hercegovini, Gani, 

Namibiji, Nepalu, Nikaragvi, Ruandi, Šri Lanki i Tanzaniji. 

MyRight-ova vizija je svijet u kojem sve osobe s invaliditetom uživaju jednaka prava i mogućnosti 

dostojanstvenog života bez siromaštva u inkluzivnim društvima. 

Cilj rada MyRight-a u Bosni i Hercegovini je jačanje kapaciteta osoba s invaliditetom i njihovih organizacija da 

se efikasno zalažu za prava osobe s invaliditetom i osnažuju članove svojih ciljnih skupina.  

Kao dio programa izgradnje kapaciteta MyRight također koordinira projekte koje finansiraju različiti donatori. 

 

 

O PROJEKTU „OVDJE SAM - VIDLJIVA I PONOSNA!” 

 

Projekt ”Ovdje sam - vidljiva i ponosna!” (14104) se realizuje u okviru MyRight programa zajedničkih aktivnosti 

u BiH, a finansira ga Švedska agencija za međunarodnu razvojnu saradnju Sida koju predstavlja ambasada 

Švedske u Bosni i Hercegovini. 

 

Sveobuhvatni cilj projekta je povećana implementacija prava žena i djevojaka s invaliditetom u Bosni i 

Hercegovini. 

 

Doprinos ostvarenju ovog cilja  se ostvaruje kroz povećano i aktivno uključivanje žena s invaliditetom u 

organizacije osoba s invaliditetom. U ovaj projekt su uključene žene s invaliditetom  koje su do sada bile 

izolirane, pasivne i nezainteresirane članice organizacije osoba s invaliditetom iz različitih razloga, te stoga nisu  

dovoljno upoznate sa ljudskim pravima i ulogom organizacija osoba s invaliditetom na polju zagovaranja za 

ljudska prava. Učesnice projekta su učestvovale u mentorskom programu kroz koji su jačale svoje 

samopouzdanje kako bi se podstakle da nastave jačati svoja znanja i vještine u organizacijama osoba s 

invaliditetom (OOSI). 

Uključenje žena s invaliditetom u organizacije osoba s invaliditetom i procese zagovaranja je od velikog značaja 

jer će one taj način dobiti priliku i povećati mogućnosti da aktivno i direktno utiču na bolje poštovanje prava 

koja su im garantovana Konvencijom o pravima osoba s invaliditetom.    

 

Aktivnim učešćem žena s invaliditetom u organizacijama takođe se osigurava smanjenje rizika od 

mnogostrukih oblika diskriminacije i nasilja kojima su žene s invaliditetom evidentno više izložene od 

muškaraca ili žena bez invaliditeta.  

 

S ciljem efikasnog uključenja žena s invaliditetom  u organizacije osoba s invaliditetom  (OOSI) i doprinosa 

većem  poštovanju njihovih prava, kao žena i kao osoba s invaliditetom, te rodnoj ravnopravnosti i smanjenju 

seksualnog i rodno zasnovanog nasilja,  planirano je održavanje osnovnog sveobuhvatnog treninga na kojem 

bi žene saznale više o ljudskim pravima, djelovanju organizacija osoba s invaliditetom, zagovaračkim 

aktivnostima i komunikacijskim vještinama.   

 

Cilj treninga je da omogući da se žene s invaliditetom bolje upoznaju sa svojim pravima, važnošću 

implementacije zagovaračkih aktivnosti za neophodne pozitivne promjene u društvu i poštovanju njihovih 

prava, te  važnošću komunikacije kako bi na argumentovan način predstavile zajedničke interese žena unutar 

OOSI, a što  će im na kraju omogućiti da postanu aktivne i vidljive članice OOSI.  Trening treba da na strukturiran 

način omogući jednostavno i lako razumijevanje koncepta pristupa invaliditetu sa stanovišta ljudskih prava. 

Trening treba da osnaži žene da prepoznaju svoje najvažnije interese i ciljeve,  zagovaraju za njihovo uključenje 

u program rada OOSI i rade na ostvarenju postavljenih ciljeva sa drugim članicama i članovima OOSI. 

 

SVRHA POSLA I KLJUČNE AKTIVNOSTI KONSULTANTA 

 

Svrha posla konsultanta za izradu programa treninga o ljudskim pravima za osnaživanje  žena s invaliditetom  

je dizajniranje kurikuluma treninga i održavanje treninga za najmanje 50 žena s invaliditetom.  

 

Pored kurikuluma treninga, konsultant treba da izradi i prateći materijal odnosno ppt prezentaciju za svaki od 

modula. 

  

Kurikulum treninga treba da uključi cilj, sadržaj i ishode od svakog od navedenih modula: 

  

a) prava osoba s invaliditetom – principi i osnovna prava definisana Konvencijom o pravima osoba s 

invaliditetom i Programom ciljeva održivog razvoja  

b) prava žena i prevencija nasilja definisanih međunarodnim ugovorima kao što su Konvencija o pravima osoba 

s invaliditetom, Konvencija o eliminaciji svih oblika diskriminacije žena, Program ciljeva održivog razvoja, 

Istanbulska konvencija 

c) uloga i svrha organizacija osoba s invaliditetom i timski rad u njima 

d) komunikacijske vještine   

e) zagovaračke aktivnosti  

Žene s invaliditetom koje će učestvovati na treningu nisu aktivne ili uopšte nisu bile članice organizacija 

osoba s invaliditetom tako da je njihovo opšte znanje o ovim temama veoma ograničeno. Učesnice treninga 

predstavljanju vrlo heterogenu grupu osoba s različitim invaliditetom (od fizičkog i senzornog do 

intelektualnog invaliditeta), stepenom obrazovanja, nivoom i mogućnostima socijalnih interakcija, itd.  

Kako bi se ostvario cilj treninga da se učesnice aktivno uključe u rad OOSI potrebno je pojednostaviti i 

predstaviti sadržaj modula na strukturiran i razumljiv način.  

 

Sadržaj modula treba biti praćen ppt prezentacijom koja će sadržavati nužan tekst ali i vizuelne elemente  

koristeći se metodom „easy to read“ – tekst lak za čitanje. Ovaj metod omogućava lakše razumijevanje i 

memorisanje sadržaja. Prezentacija u ppt će poslužiti kao alat koji će se staviti na raspolaganje svim 

učesnicama nakon treninga. 

 

MyRight  će biti direktno uključen i daće podršku tokom izrade dijela kurikuluma koji se tiče ljudskih prava 

osoba s invaliditetom i žena (a i b). 

 

Nakon izrade kurikuluma treninga koji će MyRight usvojiti i odobriti, pristupiće se održavanju treninga.  

Konsultant će održati najmanje dva dvodnevna treninga za najmanje ukupno 50 žena s invaliditetom na 

različitim lokacijama.  

Vrijeme i mjesto održavanja treninga kao i precizno trajanje treninga će biti naknadno i zajednički dogovoreno, 

a na osnovu prihvaćenog kurikuluma treninga.  

  Trening treba da bude interaktivan i da u neophodnoj mjeri uključi učesnice u sam tok treninga. 

U dogovoru između odabranog konsultanta po ovom pozivu i MyRight-a, dijelove modula treninga koji se budu 

ticali praktične primjene i ličnog /radnog iskustva će predstaviti mentorice odnosno projektni i terenski  

koordinatori kao i predstavnice MyRight-a.  

 

POTREBNA ZNANJA, VJEŠTINE I ISKUSTVO 

 

- Akademska diploma iz  društvenih nauka. 

- Iskustvo u radu s organizacijama civilnog društva naročito organizacijama osoba s invaliditetom. 

- Znanje i iskustvo u izradi kurikuluma za treninge. 

- Znanje i iskustvo u vođenju obuka odnosno treninga za predstavnike civilnog društva/organizacija osoba s 

invaliditetom. 

- Dobro razumijevanje konteksta u kojem djeluju organizacije civilnog društva u BiH. 

- Razvijene  vještine komunikacije i prezentacije. 

- Spremnost za rad poštivanjem strogih rokova. 

- Iskustvo u radu sa međunarodnim donatorima. 

 

Sve zainteresirane osobe koje ispunjavaju navedene uslove mogu dostaviti ponudu za ovaj posao najkasnije 

do 15.08.2022.  

Ponuda treba da uključi sljedeću dokumentaciju: 

 

1. Biografiju (CV), koja će predstaviti pregled radnog iskustva u vezi sa izradom kurikuluma  

treninga i održanim treninzima  

2. Tehničku i finansijsku ponudu uključujući sve doprinose i obaveze. 

Ponude treba dostaviti putem email-a na: info@myright.ba 

MyRight će kontaktirati samo kandidate čije ponude zadovolje sve kriterije i uđu u uži izbor za intervjue.   

